
என்று கபிலதேவ நாயனாரும், 'நாயேன் தலைகொடு சார்வதுன் சரண்வழி அல்லால் அலைகடல் பிறழினும் அடாதே.', 'யாவையும் எனக்குப் பொய்யெனத் தோன்றி. மேவரு நீயே மெய்யெனத் தோன்றினை.', 'மாமருதிற் பெருந்தேன் முகந்துகொண் டுண்டு பிறிதொன்றில் ஆசை யின்றி இருந்தேன்.', 'கதியாவது பிறிதியாதொன்றும் இல்லை...மருதன் கழலே சென்று வாழ்த்துவதே.', “வணக்கம் தலைநின் திருவடிக்கே செய்யும் மையல் கொண்டோர்.', 'பொருளே போற்றி போற்றி என்றுனை நாத்தழும் பிருக்க நவிற்றின் அல்ல தேத்துதற் குரியோ ரியார் இரு நிலத்தே. என்று பட்டினத்துப் பிள்ளையாரும், 'வாழ்நின் பாத மலர்க்கே மருவ அருளு.", "அவன் பூங் கழற்கே மாண்டிலை.' என்று நம்பியாண்டார் நம்பியும் பாடியருளியவற்றைக் காண்க.

பிறகு உள்ள 197-ஆம் பாடலின் கருத்து வருமாறு:

தலைவராகிய வன்மீக நாதர் அவ்வாறு திருவாய் மலர்ந்

தருளிச் செய்ய, நம்பியாரூராகிய சுந்தர மூர்த்தி நாயனார்,

‘‘அடியேன் இந்தத் திருவாரூர்ப் பூங்கோயிலில் குற்றங் களைப் போக்கும் வழியைப்பெறும் பேற்றை அடைந்தேன்.'

என்று எண்ணி வன்மீக நாதருடைய சந்நிதிக்கு எதிரில் அந்த நாதரைப் பணிந்து வாழ்த்த, 'நியாய முறைப்படி

அந்த அடியவர்களை வணங்கி நீ சுவை நிரம்பிய சொற்கள்

அமைந்த மாலையாகிய ஒரு திருப்பதிகத்தைக் குற்றம். இல்லாத வாக்கின் திறமையால் பாடுவாயாக." என்று. பெருமையைப் பெற்றவராகிய வன்மீக நாதர் திருவாய், மலர்ந்தருளிச் செய்ய. பாடல் வருமாறு: - -

காதனார் அருளிச் செய்ய

நம்பியா ரூரர், நான் இங் கேதம் தீர் நெறியைப் பெற்றேன்." என்றெதிர் வணங்கிப் போற்ற,

		 இப்பக்கம் கடைசியாக 24 பெப்பிரவரி 2018, 04:42 மணிக்குத் தொகுக்கப்பட்டது.

